
mild und gut

seit Jahrzehnten bewährt

Frau, nicht den
Belichtungs-Tabellen.

I wetti am Thomas Mann zu siinam

achzigschta Geburtstag au grataliara, au

wenn är z Khuurartütscha nitt lääsa

khann. Villichtar tuats imm siina Nepo-
muk-Frido übarsetza. <Bhüetisch>, wird
dar Härr Thomas Mann sääga: <Was

hätt dar Hitsch, dä Lappi, miar z schriiba?)

- Zeerscht amool wetti tankha sääga

für dia huufa Büachar, wonni halt
varruckht gäära lääsa. Varschtoo tuani jo

gwüß nitt alias wo dinna schtoot, abar

do bini sihhar nitt allai, as schtrittand

a Huufa Litaraturpääpscht um da Thomas

Mann umma, daß as mengsmool
fasch tragisch muschgat

Was miar in siina Büachar immar

widar gfallt, isch siina Humoor und siini

Ironii. Khariosarwiis falland abar gad

mäga demm a Huufa Kritikhar übar da

Thomas Mann häära und säägand, är

nemmi nüüt ärnscht, sej an Abbruch-

Honegger, schtatt daß är uufbaua tej. -
Noch miinara Mainig schteckht abar in

dar Ironii, in dar Satiira maischtans dar

gröößar Ärnscht dinna, als in mengar
<tüüfan Aphandlig) - vor allam denn,

wenns an Ironii vum Thomas Mann isch.

Wia mengmool hanni mi gfroogat:

Warum raist dar Thomas Mann immar

widar noch Pikhistan? Hätt är no nitt

gmärkht, was hintar am iisarna Vorhang

loos isch? Gäld hätt är sihhar nitt nötig,

Ruam hätt är au bej üüs mee als gnuag.

Warum denn, warum?? I khanns miar

nu aso vorschtella: Wenn zwai Wääga

söttandi zemmaghenkt wärda, so schtoo-

ßands zeersch bejm Puffar zemma. Dä

Puffar muaß schtarkh sii, muaß abar au

a bitz fädara khönna. - Well abar dar

Thomas Mann uff baidna Sitta vum

iisarna Vorhang a Huufa Fründ hätt,

nimmt är villichtar dia Rolla vum Puffar

uff sich, ebba, well bejm Puffar muaß

zemma ghenkt wärda.
Und wenni zu miinara Gratalazioon

häära no tarf a Wärturtail fälla, - nu

ains vum Hitsch - so teeti gäära sääga:

Dar Thomas Mann isch sihhar a guata

Mensch, är hätt d Hünd gäära.
Hltscl1

Die richtige Bezeichnung

HOOC-COOH 2H2O bedeutet für den
Chemiker Oxalsäure. Wie viel einfacher hat es

doch der Liebhaber guter Wohnkultur. Er

sagt einfach VIDAL und jedermann weiß,

daß damit die herrlichen Orientteppiche
gemeint sind, die an der Bahnhofstraße in
Zürich gekauft werden können.

